
In this regard, in the Fergana Valley, in the desert region, it is 
necessary to establish a nature reserve embodying forest and 
forest plants, and on the basis of this, to preserve the natural 
appearance typical of the desert, to preserve rare plant species 
and to create ecological-geographical conditions favorable for 
restoration and enrichment of lost species. 

FARG’ONA VODIYSI O‘SIMLIKLARNING XILMA-XILLIGI VA UNI 
ASRASH 

 
 KALIT SO‘ZLAR:   ANNOTATSIYA  

qurilish materiali, efir moyi, 
bo‘yoq ,asal, oshlovchi 
modda beruvchi 

Bu borada, Farg’ona vodiysida cho‘l mintaqasida tabiiy to‘qay, 
to‘qay o‘simliklarini mujassamlashtiruvchi qo‘riqxona tashkil 
qilish va shu asosida cho‘lga xos tabiiy ko‘rinishni saqlab 
qolishni, noyob o’simlik turlarining saqlab qolish va yo‘qolgan 
turlarni qayta tiklashga va boyitishga qulay bo‘lgan ekologik-
geografik sharoitni yaratib berishni. 

 

Farg’ona vodiysi tabiati o‘ziga xos bo‘lib o‘simliklar olami alohida ahamiyatga ega. 

Vodiyda tarqalgan  97 oilaga mansub 717 turkum, 2625 turdan ko‘pchiligi foydali 

o‘simliklardir. Ular orasida oziq-ovqat, dori-darmon, kiyim-kechak, turar joy uchun qurilish 

materiali, efir moyi, bo‘yoq ,asal, oshlovchi modda beruvchi, sanoat uchun xom-ashyo 

yetkazib beradigan o‘simliklar ko‘plab uchraydi. Lekin ulardan foydalanishni talab 

darajasida olib bo‘lmaydi. Farg’ona vodiysining yaqin yarmi tekisliklardan qolgan qismi esa 

adir va tog’lardan tashkil topgan. Tekislik qismining 500ming gektari Markaziy Farg’onaga 

to‘g’ri kelib uning120 ming gektari  qumliklar, 80 ming gektari sho‘rxok yerlar, qolgan qismi 

esa to‘qaylar, ko‘llar va madaniy landshaftlardan iborat. 

 Markaziy Farg’ona yodgorligi xududida sof turang’ilzor 35 gektar maydonni, Qo‘qon 

o‘rmon xo‘jaligi hududida esa, turang’ilning aralash xoldagi to‘qayzorlari ming gektarni 

tashkil etadi, lekin qo‘shjiyda sof xolda shu o‘rmon  xo‘jaligining Yangi Obod bo‘limida kichik 

maydonlarda saqlanib qolgan  xolos. Ylidan yilga ular egallagan maydonlar qisqarib, 

bormoqda. 

 Qumtepaliklardagi qora saksovul, oq saksovul, cherkez, qandim, qum uzini, quyon 

suyak kabi va butazorlar xam yil sayin siyraklashib, ayrim joylarda esa mutlaqo yo‘qotish 

xavfi ostida turibdi. Bular o`tin va ipak qurtiga dasta uchun ko‘plab kesib olinmoqda. 

Urug’idan bahorda tabiiy holda unib chiqqan nihollarni esa tuyoqli hayvonlar tomonidan 

tepkinlanib barbod bo‘lmoqda. 

 Ulardan pichan tayyorlashni tartibga keltirib, yontoqzorlar va shirinmiyalar saqlanib 

qolgan maydonlarni qat’iy nazorat ostiga olinmasa asta-sekin yo‘qolib  ketishi mumkin. 

 Cho‘l mintaqasida qo‘shjiyda, turang’il, qandim, saksovul, cherkezlar kamayib, 

qandim (6 turi Markaziy Farg’ona uchun endem) ulardan Marg’ilon qandimi, Farg’ona 

qandimini topish ancha qiyin bo’lib qoldi. Yovvoyi shakar qamish (qalam) ahyon-ahyonda 

uchraydi xolos. Saksovul, qum izeni, cherkez, iloq, selin kabi turkumlarni xolati ham yaxshi 

emas. Hozircha bu hududda yulg’un, qamish, qo‘g’a kabi turkumlarning  vakillari tarqalgan 

xolos. Rang, qo‘ng’irbosh, tukli bug’doyiq, piyozboshi arpa, tetraklindion, malkolmiya, 

bo‘rigul qatron, shirach kabi o‘simliklar egallagan maydonlar ham qisqarib, ayrim turlarni 

topish qiyin bo‘lib bormoqda. 

 Sun’iy tashkil qilingan pistazorlarda hozirda faqat uni nomi Gulpion qishlog’i atrofida 

saqlanib qoldi. Shuningdek  Ol`ga na’matagi xam shu tartibda yo‘q bo‘lib ketdi.  

 Vodil qishlog’ining yuqori qismidagi past tog’ va yuqori adirlarida qatron va 

Shoximardon tog’larida o‘ziga maftun etuvchi lolazorlarni hozirda ahyon-ahyonda yakka-

yakka bo’lib o’sayotganligini kuzatish mumkin xolos. Akonit suv yig’ar, isfarak turlarini, 

archazorlarda tarqalgan Farg’ona frutilariyasi, qo‘ng’iroqsimon gulli kadonopsis, namli 

joylarda tarqalgan qirquloq turlari, lalmikor yerlarda tarqalgan zirani, pestrosvetli 

qoyalarda o‘sadigan margarita mavragini, yuqori tog’da (Xurjin va Dugoba tog’larda) 

tarqarqalgan va 10 ming gektari yerni ishg’ol qilib yotgan oltin rangli gullari bilan hammani 

o‘ziga jalb qilib kelgan sug’ur o’tni, tog’larda keng tarqalgan kiyik o‘t, o`lmas o‘t, tog’ rayhoni, 

ajoyib shilvi, shirach turlari, olg’i, korolkov arumi (itkuchala), piyoz turlarini hozirgi kunda 

axtarib topish ancha qiyin bo‘lib qoldi. 

 Bulardan tashqari aholi yashaydigan qishloqlarda yaqin joylashgan maydonlardagi 

o‘rmonlar ham yil sayin siyraklashib bormoqda. Mingdon, Xolmiyon Qadamjoy, 

Shohimardon, So‘x kabi qishloqlar atrofida qadimda archazorlar bo‘lganligi isbotlovchi, 

to‘nkalar saqlanib qolgan. Inson ta’siri tufayli archazorlar yil sayin yuqoriga, inson qadami 

kam yetadigan tomonga chekinib bormoqda. Agar o‘simliklardan foydalanish shu tartibda 

davom etadigan bo‘lsa ko‘pchilik foydali o‘simliklar qatoriga kirib qolishi shubxasiz 

Farg’ona vodiysi tabiati boy o‘lka, uning xom ashyo zaxiralari xalqimiz talabini yetarli 

darajada qondirish imkoniyatiga ega. Bu borada, cho‘l mintaqasida tabiiy to‘qay, to‘qay 

o‘simliklarini mujassamlashtiruvchi qo‘riqxona tashkil qilish va shu asosida cho‘lga xos 

tabiiy ko‘rinishni saqlab qolishni, noyob osimlik turlarining saqlab qolish va yo‘qolgan 

turlarni qayta tiklashga va boyitishga qulay bo‘lgan ekologik-geografik sharoitni yaratib 

berishni, xalq tabobati va dori tayyorlovchi xususiy korxona xodimlari bilan bog’liq dorivor  

o‘simliklarni yig’ib olishdagi tartibsizliklarni  oldini  olishga  erishish va nazoratni  

kuchaytirishni, xalq ayniqsa maktab o‘quvchilari va talabalar o‘rtasida targ’ibot ishlarini 

kuchaytirish maqsadga muvofiqdir. 

